ԱՄՓՈՓԱԹԵՐԹ
«ԴԵՂԵՐԻ, ԲԺՇԿԱԿԱՆ ԱՐՏԱԴՐԱՏԵՍԱԿՆԵՐԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ, ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ ՈՒ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴԵՂԻ ԳՈՎԱԶԴԱՅԻՆ ՆՅՈՒԹԻ ՓՈՐՁԱՔՆՆՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	     1. ՀՀ ֆինանսների նախարարություն 

	 22 10 2024

	
	  01/11-4/22086-2024

	ՀՀ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի նոյեմբերի 26-ի N 1422-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 

	Ընդունվել է ի գիտություն

	     2. Առողջապահական և աշխատանքի տեսչական մարմին

	 16,10 2024

	
	  01/22663-2024

	Հայտնում եմ, որ ՀՀ առողջապահական և աշխատանքի տեսչական մարմնում ուսումնասիրվել է «Հայաստանի Հանրապետության կառավարության 2015 թվականի նոյեմբերի 26-ի N 1422-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ առկա չեն։

	Ընդունվել է ի գիտություն

	     3. ՀՀ արդարադատության  նախարարություն 

	 15. 11. 2024

	
	  01/27.1/46177-2024

	1.«Հայաստանի Հանրապետության կառավարության 2015 թվականի նոյեմբերի 26-ի թիվ 1422-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 3-րդ ենթակետի համաձայն՝ որոշման 1-ին կետը շարադրվում է նոր խմբագրությամբ, իսկ նախագծի 2-րդ կետի 1-ին ենթակետի համաձայն՝ «Հավելվածը» բառը փոխարինվում է «N1 հավելված» բառերով»: Միաժամանակ, նախագծի 3-րդ կետի համաձայն՝ որոշման մեջ լրացվում է 2-րդ հավելված:
	Այդ առումով հայտնում ենք, որ նորմատիվ իրավական ակտում նոր լրացվող հավելվածը կարող է լրացվել լրացուցիչ համարով, իսկ լրացվող իրավական ակտի հավելվածի համարի փոփոխություն չի կատարվում:
	Հարկ ենք համարում նշել, որ «Նորմատիվ իրավական ակտերի մասին» օրենքի 34-րդ հոդվածի 4-րդ մասի համաձայն. «Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:»: Ուստի, որոշումը կարող է ամբողջությամբ ներկայացվել նոր խմբագրությամբ, կամ ուժը կորցրած ճանաչվել և ընդունվել նոր իրավական ակտ:
	2.Նախագծի 2-րդ կետի 2-րդ ենթակետում «1-ին գլխի վերնագրում» բառերից առաջ անհրաժեշտ է լրացնել «հավելվածի վերնագրում,» բառերը: Հարկ է նշել նաև, որ հավելվածի 1-ին գլխի վերնագրում «կարգը» բառից հետո «և» շաղկապ չի գրված, ուստի կատարվող լրացումն անհրաժեշտ է վերանայել և հստակեցնել:
	3.Նախագծի 2-րդ կետի 3-րդ ենթակետում «6-րդ կետի» բառերից հետո անհրաժեշտ է լրացնել «3-րդ ենթակետի վերջում» բառերը, իսկ «հետևյալ» բառից առաջ նշել «լրացնել» բառը:
	4.Քանի որ նախագծով չի նախատեսվում փոփոխել որոշման հավելվածի 22-րդ կետի 3-րդ ենթակետում նշված «բուժական տեխնիկայի» բառերը, ապա գտնում ենք, որ նախագծի 2-րդ կետի 6-րդ ենթակետն անհրաժեշտ է շարադրել հետևյալ խմբագրությամբ. «22-րդ կետի 3-րդ ենթակետը շարադրել հետևյալ խմբագրությամբ. «3) բժշկական արտադրատեսակների գովազդի համար` ԲԱԳ:»:
	5. Նախագծի 2-րդ կետի 7-րդ ենթակետում «արտադրություն» բառն անհրաժեշտ է փոխարինել «արտադրության» բառով:
	6.Նախագծի 2-րդ կետի 8-րդ ենթակետում «25.1 կետի» բառերից հետո անհրաժեշտ է լրացնել «1-ին ենթակետի վերջում» բառերը:
	7.Նախագծի 3-րդ ենթակետում «4-րդ հավելվածով» բառերն անհրաժեշտ է փոխարինել «2-րդ հավելվածով» բառերով՝ նկատի ունենալով, որ լրացվում է 2-րդ հավելված:
	8.Նախագծի 2-րդ հավելվածի 3-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
	9.Նախագծի 2-րդ հավելվածի 5-րդ կետում անհրաժեշտ է հստակեցնել, թե որոնք են «բացակայող տվյալները», կարծում ենք, որ խոսքը գնում է թերություններով ներկայացված փաստաթղթերի մասին: 

	1. Ընդունվել է: Ներկայացված նախագծով ուժը կորցրած կճանաչվի Հայաստանի Հանրապետության կառավարության 2015 թվականի նոյեմբերի 26-ի թիվ 1422-Ն որոշումը և նոր նախագծով կնախատեսվեն համապատասխան կարգավորումները:




















2. Ընդունվել է: Նոր նախագծով նախատեսված են համապատասխան կարգավորումները:




      3. Ընդունվել է: Նոր նախագծով նախատեսված են համապատասխան կարգավորումները:


      4. Ընդունվել է: Նոր նախագծով նախատեսված են համապատասխան կարգավորումները:





[bookmark: _GoBack]        5. Ընդունվել է: Նախագծում կատարվել է համապատասխան փոփոխություն:


         6. Ընդունվել է: Նոր նախագծով նախատեսված են համապատասխան կարգավորումները:


          7. Ընդունվել է: Նախագծում կատարվել է համապատասխան փոփոխություն:

         8. Ընդունվել է: Նախագծում կատարվել են համապատասխան փոփոխություններ:








             9. Ընդունվել է: Նոր նախագծով նախատեսված են համապատասխան կարգավորումները:





